
Chapter 1

[...] qvia pertinet ad mores, qvod #f0og illi vocant, nos eam partem philosophiae
de moribvs appellare solemvs, sed decet avgentem lingvam Latinam nominare
moralem; explicandaqve vis est ratioqve envntiationvm, qvae Graeci é&opata
vocant; qvae de re fvtvra cvm aliqvid dicvnt deqve eo, qvod possit fieri avt non
possit, qvam vim habeant, obscvra qvaestio est, qvam mepi duvorrév philosophi
appellant, totaqve est doyixn, qvam rationem disserendi voco. Qvod avtem in
aliis libris feci, qvi svnt de natvra deorvm, itemqve in iis, qvos de divinatione
edidi, vt in vtramqve partem perpetva explicaretvr oratio, qvo facilivs id a
qvoqve probaretvr, qvod cviqve maxime probabile videretvr, id in hac

dispvtatione de fato casvs qvidam ne facerem inpedivit.

Nam cvm essem in Pvteolano Hirtivsqve noster, consvl designatvs, isdem in
locis, vir nobis amicissimvs et his stvdiis, in qvibvs nos a pveritia viximvs,
deditvs, mvltvim vna eramvs, maxime nos qvidem exqvirentes ea consilia, qvae
ad pacem et ad concordiam civivm pertinerent. Cvm enim omnes post
interitvm Caesaris novarvm pertvrbationvm cavsae qvaeri viderentvr iisqve esse
occvrrendvm  pvtaremvs, omnis fere nostra in his deliberationibvs
consvmebatvr oratio, idqve et saepe alias et qvodam liberiore, qvam solebat, et
magis vacvo ab interventoribvs die, cvim ad me ille venisset, primo ea, qvae erant

cotidiana et qvasi legitima nobis, de pace et de otio.

Chapter 2

Quibvs actis Qvid ergo? inqvit ille, qvoniam oratorias exercitationes non tv
qvidem, vt spero, reliqvisti, sed certe philosophiam illis anteposvisti, possvmne

aliqvid avdire? Tv vero, inqvam, vel avdire vel dicere; nec enim, id qvod recte

existimas, oratoria illa stvdia deservi, qvibvs etiam te incendi, qvamqvam
flagrantissymvm acceperam, nec ea, qvae nvnc tracto, minvvnt, sed avgent
potivs illam facvltatem. Nam cvm hoc genere philosophiae, qvod nos seqvimvr,
magnam habet orator societatem; svbtilitatem enim ab Academia mvtvatvr et ei
vicissim reddit vbertatem orationis et ornamenta dicendi. Qvam ob rem,
inqvam, qvoniam vtrivsqve stvdii nostra possessio est, hodie, vtro frvi malis,
optio sit tva. Tvm Hirtivs: Gratissvmvm, inqvit, et tvorvm omnivm simile; nihil

enim vimqgvam abnvit meo stvdio volvntas tva.

Sed qvoniam rhetorica mihi vestra svnt nota teqve in iis et avdivimvs saepe et
avdiemvs atqve hanc Academicorvm contra propositvm  dispvtandi
consvetvdinem indicant te svscepisse Tvscvlanae dispvtationes, ponere aliqvid,
ad qvod avdiam, si tibi non est molestvm, volo. An mihi, inqvam, potest
qvicqvam esse molestvm, qvod tibi gratvm fvtvrvm sit? Sed ita avdies, vt
Romanvm hominem, vt timide ingredientem ad hoc genvs dispvtandi, vt longo
intervallo haec stvdia repetentem. Ita, inqvit, avdiam te dispvtantem, vt ea lego,

qvae scripsisti. Proinde ordire. Considamvs hic.

Chapter 3

[...] gqvorvm in aliis, vt in Antipatro poéta, vt in brvmali die natis, vt in simvl
aegrotantibyvs fratribvs, vt in vrina, vt in vngvibvs, vt in reliqvis eivs modi,
natvrae contagio valet, qvam ego non tollo, vis est nvlla fatalis; in aliis avtem
fortvita qvaedam esse possvnt, vt in illo navfrago, vt in Icadio, vt in Daphita;
qvaedam etiam Posidonivs (pace magistri dixerim) comminisci videtvr; svnt
qvidem absvrda. Qvid enim? si Daphitae fatvm fvit ex eqvo cadere atqve ita
perire, ex hocne eqvo, qvi cvim eqvvs non esset, nomen habebat alienvm? avt
Philippvs hasne in capvlo qvadrigvlas vitare monebatvr? qvasi vero capvlo sit
occisvs. Qvid avtem magnvm avt navfragvm illvm sine nomine in rivo esse
lapsym? (qvamqvam hvic qvidem hic scribit praedictvm in aqva esse

perevndvm); ne hercvle Icadii qvidem praedonis video fatvm vllvm;



¢ nihil enim scribit ei praedictvm. Qvid mirvm igitvr ex spelvnca saxvm in crvra
eivs incidisse? pvto enim, etiamsi Icadivs tvin in spelvnca non fvisset, saxvm
tamen illvd casvrvm fvisse. Nam avt nihil omnino est fortvitvm, avt hoc ipsvm
potvit evenire fortvna. Qvaero igitvr (atqve hoc late patebit), si fati omnino
nvllvm nomen, nvlla natvra, nvlla vis esset et forte temere casv avt pleraqve
fierent avt omnia, nvm aliter, ac nvnc evenivnt, evenirent. Qvid ergo adtinet
incvlcare fatvm, cvm sine fato ratio omnivm rervm ad natvram fortvnamve

referatvr?

Chapter 4

Sed Posidonivm, sicvt aeqvvm est, cvm bona gratia dimittamvs, ad Chrysippi
lagveos revertamvr. Cvi qvidem primvm de ipsa contagione rervm
respondeamvs, reliqva postea perseqvemvr. Inter locorvim natvras qvantvm
intersit, videmvs; alios esse salvbris, alios pestilentis, in aliis esse pitvitosos et
qvasi redvndantis, in aliis exsiccatos atqve aridos; mvltaqve svnt alia, qvae inter
locvim et locvm plvrimvm differant. Athenis tenve caelvm, ex qvo etiam
acvtiores pvtantvr Attici, crassvm Thebis, itaqve pingves Thebani et valentes.
Tamen neqve illvd tenve caelvm efficiet, vt avt Zenonem qvis avt Arcesilam avt
Theophrastvm avdiat, neqve crassvm, vt Nemea potivs qvam Isthmo victoriam

petat. Diivnge longivs.

Qvid enim loci natvra adferre potest, vt in porticv Pompeii potivs qvam in
campo ambvlemvs? tecvm qvam cvm alio? Idibvs potivs qvam Kalendis? Vt
igitvr ad qvasdam res natvra loci pertinet aliqvid, ad qvasdam avtem nihil, sic
astrorvm adfectio valeat, si vis, ad qvasdam res, ad omnis certe non valebit. At
enim, qvoniam in natvris hominvm dissimilitvdines svnt, vt alios dvlcia, alios
svbamara delectent, alii libidinosi, alii iracvndi avt crvdeles avt svperbi sint, alii a
talibvs vitiis abhorreant,—qvoniam igitvr, inqvit, tantvm natvra a natvra distat,

qvid mirvm est has dissimilitvdines ex differentibvs cavsis esse factas?

Chapter 5

Haec disserens, qva de re agatvr, et in qvo cavsa consistat, non videt. Non enim,
si alii ad alia propensiores svnt propter cavsas natvralis et antecedentis, idcirco
etiam nostrarvm volvntatvm atqve adpetitionvm svnt cavsae natvrales et
antecedentes. Nam nihil esset in nostra potestate, si ita se res haberet. Nvnc
vero fatemvr, acvti hebetesne, valentes inbecilline simvs, non esse id in nobis.
Qui avtem ex eo cogi pvtat, ne vt sedeamvs qvidem avt ambvlemvs volvntatis
esse, is non videt, qvae gvamgqve rem res conseqvatvr. Vt enim et ingeniosi et
tardi ita nascantvr antecedentibvs cavsis itemqve valentes et inbecilli, non
seqvitvr tamen, vt etiam sedere eos et ambvlare et rem agere aliqvam

principalibvs cavsis definitvm et constitvtvm sit.

Stilponem, Megaricvm philosophvm, acvtvm sane hominem et probatvm
temporibvs illis accepimvs. Hvnc scribvnt ipsivs familiares et ebriosvim et
mvlierosvm fvisse, neqve haec scribvnt vitvperantes, sed potivs ad lavdem;
vitiosam enim natvram ab eo sic edomitam et conpressam esse doctrina, vt
nemo vmqvam vinvlentvm illvim, nemo in eo libidinis vestigivm viderit. Qvid?
Socraten nonne legimvs qvem ad modvm notarit Zopyrvs physiognomon, qvi
se profitebatvr hominvm mores natvrasqve ex corpore, ocvlis, vvltv, fronte
pernoscere? stvpidvm esse Socraten dixit et bardvm, qvod ivgvla concava non
haberet, obstrvctas eas partes et obtvratas esse dicebat; addidit etiam

mvlierosvm; in qvo Alcibiades cachinnvm dicitvr svstvlisse.

Chapter 6

Sed haec ex natvralibvs cavsis vitia nasci possvnt, extirpari avtem et fvnditvs
tolli, vt is ipse, qvi ad ea propensvs fverit, a tantis vitiis avocetvr, non est id

positvm in natvralibvs cavsis, sed in volvntate, stvdio, disciplina. Qvae tollvntvr

omnia, si vis et natvra fati ex divinationis ratione firmabitvr.

Etenim si est divinatio, qvalibvsnam a perceptis artis proficiscitvr? (percepta
appello, qvae dicvntvr Graece fewprinate). Non enim credo nvllo percepto avt
ceteros artifices versari in svo mvnere, avt €os, qvi divinatione vtantvr, fvtvra

praedicere.

Sint igitvr astrologorvm percepta hvivs modi: “Si qvis verbi cavsa oriente
Canicvla natvs est, is in mari non morietvr.” Vigila, Chrysippe, ne tvam
cavsam, in qva tibi cvm Diodoro, valente dialectico, magna lvctatio est, deseras.
Si enim est vervm, qvod ita conectitvr: “Si qvis oriente Canicvla natvs est, in
mari non morietvr”, illvd qvoqve vervm est: “Si Fabivs oriente Canicvla natvs
est, Fabivs in mari non morietvr.” Pvgnant igitvr haec inter se, Fabivm oriente
Canicvla natvm esse, et Fabivm in mari moritvrvim; et qvoniam certvm in Fabio
ponitvr, natvm esse evm Canicvla oriente, haec qvoqve pvgnant, et esse
Fabivm, et in mari esse moritvrvm. Ergo haec qvoqve conivnctio est ex
repvgnantibvs: “Et est Fabivs, et in mari Fabivs morietvr”, qvod, vt propositvm
est, ne fieri qvidem potest. Ergo illvd: “Morietvr in mari Fabivs” ex eo genere
est, qvod fieri non potest. Omne ergo, qvod falsvm dicitvr in fvtvro, id fieri non

potest.

Chapter 7

At hoc, Chrysippe, minime vis, maximeqve tibi de hoc ipso cvim Diodoro
certamen est. Ille enim id solvm fieri posse dicit, qvod avt sit vervm avt fvtvrvm
sit vervm, et, qvicqvid fvevrvm sit, id dicit fieri necesse esse et, qvicqvid non sit
fvtvrvm, id negat fieri posse. Tv, et qvae non sint fvtvra, posse fieri dicis, vt
frangi hanc gemmam, etiamsi id nvmqvam fvtvrvm sit, neqve necesse fvisse
Cypselvm regnare Corinthi, qvamqvam id millensimo ante anno Apollinis

oracvlo editvmm esset. At si ista conprobabis divina praedicta, et, qvae falsa in

N

fvtvris dicentvr, in iis habebis, vt ea fieri non possint [vt si dicatvr Africanvm
Karthagine potitvrvm], et, si vere dicatvr de fvtvro, idqve ita fvtvrvm sit, dicas

€sse necessarivm; qvae est tota Diodori vobis inimica sententia.

Etenim si illvd vere conectitvr: “Si oriente Canicvla natvs es, in mari non
moriere”, primvmqve qvod est in conexo: “Natvs es oriente Canicvla”,
necessarivim est (omnia enim vera in praeteritis necessaria svat, vt Chrysippo
placet dissentienti a magistro Cleanthe, qvia svnt inmvtabilia nec in falsvm e
Vero praeterita possvnt convertere); si igitvr, qvod primvm in conexo est,
necessarivm est, fit etiam, qvod conseqvitvr, necessarivm. Qvamqvam hoc
Chrysippo non videtvr valere in omnibvs; sed tamen, si natvralis est cavsa, cvr

in mari Fabivs non moriatvr, in mari Fabivs mori non potest.

Chapter 8

Hoc loco Chrysippvs aestvans falli sperat Chaldacos ceterosqve divinos, neqve
€0s Vsvros esse conivnctionibvs, vt ita sva percepta pronvntient: “Si qvis natvs
est oriente Canicvla, is in mari non morietvr”, sed potivs ita dicant: “Non et
natvs est qvis oriente Canicvla, et is in mari morietvr.” O licentiam iocvlarem!
ne ipse incidat in Diodorvm, docet Chaldaeos, qvo pacto eos exponere percepta
oporteat. Qvaero enim, si Chaldaei ita loqvantvr, vt negationes infinitarvm
conivnctionvm potivs qvam infinita conexa ponant, cvr idem medici, cvr
geometrae, cvr reliqvi facere non possint. Medicvs in primis, qvod erit ei
perspectvm in arte, non ita proponet: “Si cvi venae sic moventvr, is habet
tebrim”, sed potivs illo modo: “Non et venae sic {cvi) moventvr, et is febrim
non habet.” Itemqve geometres non ita dicet: “In sphaera maximi orbes medii
inter se dividvntvr”, sed potivs illo modo: “Non et svnt in sphaera maximi

orbes, et ii non medii inter se dividvntvr.”

Qvid est, qvod non possit isto modo ex conexo transferri ad conivnctionvm
negationem? Et qvidem aliis modis easdem res efferre possvmvs. Modo dixi: “In
sphaera maximi orbes medii inter se dividvntvr”; possvm dicere: “Si in sphaera
maximi orbes ervnt”, possvm dicere: “Qvia in sphaera maximi orbes ervnt”.
Multa genera svnt envntiandi nec vllvm distortivs qvam hoc, qvo Chrysippvs

sperat Chaldaeos contentos Stoicorvm cavsa fore.

Chapter 9

Illorvm tamen nemo ita loqvitvr; maivs est enim has contortiones orationis
qvam signorvm ortvs obitvsqve perdiscere. Sed ad illam Diodori contentionem,
qvam wepl dvvat@v appellant, revertamvr, in qva, qvid valeat id, qvod fieri
possit, anqviritvr. Placet igitvr Diodoro id solvm fieri posse, qvod avt vervm sit
avt vervm fvtvrvm sit. Qvi locvs attingit hanc qvaestionem, nihil fieri, qvod non
necesse fverit, et, qvicqvid fieri possit, id avt esse iam avt fvtvrvm esse, nec magis
commvtari ex veris in falsa posse €a, qvae fvtvra, qvam ea, qvae facta svnt; sed in
factis inmvtabilitatem apparere, in fvtvris qvibvsdam, qvia non apparet, ne
inesse qvidem videri, vt in eo, qvi mortifero morbo vrgeatvr, vervm sit “Hic
morietvr hoc morbo”, at hoc idem si vere dicatvr in eo, in qvo vis morbi tanta
non appareat, nihilo minvs fvtvrvm sit. Ita fit, vt commvtatio ex vero in falsvm
ne in fvtvro qvidem vlla fieri possit. Nam “Morietvr Scipio” talem vim habet,
vt, qvamqvam de fvtvro dicitvr, tamen vt id non possit convertere in falsvm; de

homine enim dicitvr, cvi necesse est mori.

Sic si diceretvr: “Morietvr noctv in cvbicvlo svo vi oppressvs Scipio”, vere
diceretvr; id enim fore diceretvr, qvod esset fvtvrvm; fvtvrvm avtem fvisse ex eo,
qvia factvm est, intellegi debet. Nec magis erat vervm “Morietvr Scipio” qvam
“Morietvr illo modo”, nec magis necesse mori Scipioni qvam illo modo mori,
nec magis inmvtabile ex vero in falsym “Necatvs est Scipio” qvam “Necabitvr
Scipio”; nec, cvm haec ita sint, est cavsa, cvr Epicvrvs fatvm extimescat et ab

atomis petat praesidivm easqve de via dedvcat et vino tempore svscipiat res dvas

inenodabiles, vnam, vt sine cavsa fiat aliqvid, ex qvo existet, vt de nihilo
qvippiam fiat, qvod nec ipsi nec cviqvam physico placet, alteram, vt, cvim dvo

individva per inanitatem ferantvr, altervm e regione moveatvr, altervm declinet.

Licet enim Epicvro concedenti omne envntiatvm avt vervm avt falsvm esse non
vereri, ne omnia fato fieri sit necesse; non enim aeternis cavsis natvrae
necessitate manantibvs vervm est id, qvod ita envntiatvr: “Descendit in
Academiam Carneades”, nec tamen sine cavsis, sed interest inter cavsas fortvito
antegressas et inter cavsas cohibentis in se efficientiam natvralem. Ita et semper
vervm fvit “Morietvr Epicvrvs, cvm dvo et septvaginta annos vixerit, archonte
Pytharato”, neqve tamen erant cavsae fatales, cvr ita accideret, sed, qvod ita

cecidit, (serie) certa cavsarvm casvrvm, sicvt cecidit, fvit.

Chapter 10

Nec ii, qvi dicvnt inmvtabilia esse, qvae fvtvra sint, nec posse vervm fvtvrvm
convertere in falsvm, fati necessitatem confirmant, sed verborvm vim
interpretantvr. At qvi introdvcvnt cavsarvm seriem sempiternam, ii mentem
hominis volvntate libera spoliatam necessitate fati devincivnt.

Sed haec hactenvs; alia videamvs. Conclvdit enim Chrysippvs hoc modo: Si est
motvs sine cavsa, non omnis envntiatio, qvod a)ci/wma dialectici appellant, avt
vera avt falsa erit; cavsas enim efficientis qvod non habebit, id nec vervm nec
falsvm erit; omnis avtem envntiatio avt vera avt falsa est; motvs ergo sine cavsa
nvllvs est. Qvod si ita est, omnia, qvae fivnt, cavsis fivnt antegressis; id si ita est,

fato omnia fivnt; efficitvr igitvr fato fieri, qvaeccvmqpve fiant.

Hic primvm si mihi libeat adsentiri Epicvro et negare omnem envntiationem
avt veram esse avt falsam, eam plagam potivs accipiam qvam fato omnia fieri
conprobem; illa enim sententia habet aliqvid dispvtationis, haec vero non est
tolerabilis. Itaqve contendit omnis nervos Chrysippvs, vt persvadeat omne

4Eiwpo avt vervm esse avt falsvm. Vt enim Epicvrvs veretvr, ne, si hoc

concesserit, concedendvm sit fato fieri, qvaecvmqve fiant, (si enim altervm
vtrvm ex aeternitate vervm sit, esse id etiam certvm et, si certvm, etiam
necessarivim; ita et necessitatem et fatvm confirmari pvtat) sic Chrysippvs
metvit, ne, si non obtinverit omne, qvod envntietvr, avt vervm esse avt falsvm,

non teneat omnia fato fieri et ex cavsis aeternis rervm fvtvrarvm.

Sed Epicvrvs declinatione atomi vitari necessitatem fati pvtat. Itaqve tertivs
qvidam motvs oritvr extra pondvs et plagam, cvin declinat atomvs intervallo
minimo (id appellat éAéyiotov); qvam declinationem sine cavsa fieri si minvs
verbis, re cogitvr confiteri. Non enim atomvs ab atomo pvlsa declinat. Nam qvi
potest pelli alia ab alia, si gravitate fervntvr ad perpendicvlvm corpora individva
rectis lineis, vt Epicvro placet? Seqvitvr enim, vt, si alia ab alia nvmqvam
depellatvr, ne contingat qvidem alia aliam. Ex qvo efficitvr, etiamsi sit atomvs

eaqve declinet, declinare sine cavsa.

Chapter 11

Hanc Epicvrvs rationem indvxit ob eam rem, qvod veritvs est, ne, si semper
atomvs gravitate ferretvr natvrali ac necessaria, nihil libervm nobis esset, cvm ita
moveretvr animvs, vt atomorvm motv cogeretvr. Id Democritvs, avctor
atomorvm, accipere malvit, necessitate omnia fieri, qvam a corporibvs
individvis natvralis motvs avellere. Acvtivs Carneades, qvi docebat posse
Epicvreos svam cavsam sine hac commenticia declinatione defendere. Nam
cvm docerent esse posse qvendam animi motvm volvntarivm, id fvit defendi
melivs qvam introdveere declinationem, cvivs praesertim cavsam reperire non
possent; qvo defenso facile Chrysippo possent resistere. Cvm  enim
concessissent motvm nvllvim esse sine cavsa, non concederent omnia, qvae
fierent, fieri cavsis antecedentibvs; volvntatis enim nostrae non esse cavsas

externas et antecedentis.

Commvni igitvr consvetvdine sermonis abvtimvr, cvm ita dicimvs, velle aliqvid
qvempiam avt nolle sine cavsa; ita enim dicimvs “sine cavsa”, vt dicamvs: sine
externa et antecedente cavsa, non sine aliqva; vt, cvm vas inane dicimvs, non ita
loqvimvr, vt physici, qvibvs inane esse nihil placet, sed ita, vt verbi cavsa sine
aqva, sine vino, sine oleo vas esse dicamvs, sic, cvm sine cavsa animvm dicimvs
moveri, sine antecedente et externa cavsa moveri, non omnino sine cavsa
dicimvs. De ipsa atomo dici potest, cvim per inane moveatvr gravitate et

pondere, sine cavsa moveri, qvia nvlla cavsa accedat extrinsecvs.

Ryvrsvs avtem, ne omnes physici inrideant nos, si dicamvs qvicqvam fieri sine
cavsa, distingvendvm est et ita dicendvm, ipsivs individvi hanc esse natvram, vt
pondere €t gravitate moveatvt, eamqve ipsam esse cavsam, cvr ita feratvr.
Similiter ad animorvm motvs volvntarios non est reqvirenda externa cavsa;
motvs enim volvntarivs eam natvram in se ipse continet, vt sit in nostra

potestate nobisqve pareat, nec id sine cavsa; eivs rei enim cavsa ipsa natvra est.

Chapter 12

Qvod cvm ita sit, qvid est, cvr non omnis pronvntiatio avt vera avt falsa sit, nisi
concesserimvs fato fieri, qvaecvmqve fiant? Qvia fvtvra vera, inqvit, non
possvnt esse ea, qvae cavsas, cvr fvtvra sint, non habent; habeant igitvr cavsas
necesse est ea, qvae vera svnt; ita, cvm evenerint, fato evenerint. Confectvm
negotivm, siqvidem concedendvm tibi est avt fato omnia fieri, avt qvicqvam

fieri posse sine cavsa.

An aliter haec envntiatio vera esse non potest: “Capiet Nvmantiam Scipio”, nisi
ex aeternitate cavsa cavsam serens hoc erit effectvra? An hoc falsvm potvisset
esse, si esset sescentis saecvlis ante dictvm? Et si tvm non esset vera haec
envntiatio: “Capiet Nvmantiam Scipio”, ne illa qvidem eversa vera est haec

envntiatio: “Cepit Nvmantiam Scipio.” Potest igitvr qvicqvam factvm esse,

10



28

29

qvod non vervm fverit fvtvrvm esse? Nam vt praeterita ea vera dicimvs, qvorvm
svperiore tempore vera fverit instantia, sic fvtvra, qgvorvm conseqventi tempore

vera erit instantia, ea vera dicemvs.

Nec, si omne envntiatvm avt vervm avt falsvm est, seqvitvr ilico esse cavsas
inmvtabilis, easqve aeternas, qvae prohibeant qvicqvam secvs cadere, atqve
casvrvm sit; fortvitae svnt cavsae, qvae efficiant, vt vere dicantvr, qvae ita
dicentvr: “Veniet in senatvm Cato”, non inclvsae in rervm natvra atqve mvndo;
et tamen tam est inmvtabile ventvrvm, cvm est vervm, qvam venisse, nec ob
eam cavsam fatvm avt necessitas extimescenda est. Etenim erit confiteri necesse:
“Si hoc envntiatvm: “Veniet in Tvscvlanvm Hortensivs” vervm non est,
seqvitvr, vt falsvm sit.” Qvorvm isti nevtrvm volvnt; qvod fieri non potest.

Nec nos impediet illa ignava ratio, qvae dicitvr; appellatvr enim qvidam a

philosophis &pydg Aéyog, cvi si pareamvs, nihil omnino agamvs in vita.

Chapter 13

Sic enim interrogant: “Si fatvm tibi est ex hoc morbo convalescere, sive tv
medicvm adhibveris sive non adhibveris, convalesces; item, si fatvm tibi est ex
hoc morbo non convalescere, sive tv medicvm adhibveris sive non adhibveris,
non convalesces; et altervtrvm fatvm est; medicvm ergo adhibere nihil attinet.”
Recte genvs hoc interrogationis ignavvm atqve iners nominatvm est, qvod
eadem ratione omnis e vita tolletvr actio. Licet etiam inmvtare, vt fati nomen ne
adivngas et eandem tamen teneas sententiam, hoc modo: “Si ex aeternitate
vervm hoc fvit: “Ex isto morbo convalesces”, sive adhibveris medicvm sive non
adhibveris, convalesces; itemqve, si ex aeternitate falsvm hoc fvit: “Ex isto
morbo convalesces”, sive adhibveris medicvm sive non adhibveris, non

convalesces”; deinde cetera. Haec ratio a Chrysippo reprehenditvr.

Qvaedam enim svnt, inqvit, in rebvs simplicia, qvaedam copvlata; simplex est:
“Morietvr illo die Socrates”; hvic, sive qvid fecerit sive non fecerit, finitvs est
moriendi dies. At si ita fatvm erit: “Nascetvr Oedipvs Laio”, non poterit dici:
“sive fverit Laivs cvm mvliere sive non fverit”; copvlata enim res est et
confatalis; sic enim appellat, qvia ita fatvm sit et concvbitvrvm cvm vxore
Laivm et ex ea Oedipvm procreatvrvim, vt, si esset dictvm: “Lvctabitvr Olympiis
Milo” et referret aliqvis: “Ergo, sive habverit adversarivim sive non habverit,
lvctabitvr”, erraret; est enim copvlatvm “Ivctabitvr”, qvia sine adversario nvlla
lvetatio est. Omnes igitvr istivs generis captiones eodem modo refellvntvr. “Sive
tv adhibveris medicvm sive non adhibveris, convalesces” captiosvm; tam enim
est fatale medicvim adhibere qvam convalescere. Haec, vt dixi, confatalia ille

appellat.

Chapter 14

Carneades genvs hoc totvim non probabat et nimis inconsiderate conclvdi hanc
rationem pvtabat. Itaqve premebat alio modo nec vllam adhibebat calvmniam;
cvivs erat haec conclvsio: Si omnia antecedentibvs cavsis fivnt, omnia natvrali
conligatione conserte contexteqve fivnt; qvod si ita est, omnia necessitas efficit;
id si vervm est, nihil est in nostra potestate; est avtem aliqvid in nostra
potestate; at, si omnia fato fivnt, omnia cavsis antecedentibvs fivnt; non igitvr

fato fivnt, qvaccvmqve fivnt.

Hoc artivs adstringi ratio non potest. Nam si qvis velit idem referre atqve ita
dicere: “Si omne fvtvrvm ex aeternitate vervm est, vt ita certe eveniat, qvem ad
modvm sit fvtvrvim, omnia necesse est conligatione natvrali conserte
contexteqve fieri”, nihil dicat. Mvltvm enim differt, vervm cavsa natvralis ex
aeternitate fvtvra vera efficiat, an etiam sine aeternitate natvrali, fvtvra qvae sint,
ea vera esse possint intellegi. Itaqve dicebat Carneades ne Apollinem qvidem
fvtvra posse dicere nisi ea, qvorvm cavsas natvra ita contineret, vt ea fieri necesse

esset.

Chapter 15

Qvid enim spectans devs ipse diceret Marcellvm evm, qvi ter consvl fvit, in mari
esse peritvrvm? Erat hoc qvidem vervm ex aeternitate, sed cavsas id efficientis
non habebat. Ita ne praeterita qvidem ea, qvorvm nvlla signa tamqvam vestigia
extarent, Apollini nota esse censebat; qvo minvs fvtvra! cavsis enim efficientibvs
qvamqve rem cognitis posse deniqve sciri, qvid fvtvrvm esset. Ergo nec de
Oedipode potvisse Apollinem praedicere nvllis in rervim natvra cavsis
praepositis, cvr ab eo patrem interfici necesse esset, nec qvicqvam eivs modi.
Qvocirca, si Stoicis, qvi omnia fato fieri dicvnt, consentanevm est hvivs modi
oracla ceteraqve, qvae a divinatione dvcvntvr, conprobare, iis avtem, qvi, qvae
fvtvra svnt, ea vera esse ex aeternitate dicvnt, non idem dicendvm est, vide, ne
non eadem sit illorvm cavsa et Stoicorvm; hi enim vrgventvr angvstivs, illorvm

ratio solvta ac libera est.

Qvodsi concedatvr nihil posse evenire nisi cavsa antecedente, qvid proficiatvr, si
€a cavsa non ex aeternis cavsis apta dicatvr? Cavsa avtem ea est, qvae id efficit,
cvivs est cavsa, vt vvlnvs mortis, crvditas morbi, ignis ardoris. Itagve non sic
cavsa intellegi debet, vt, qvod cviqve antecedat, id ei cavsa sit, sed qvod cviqve
efficienter antecedat, nec, qvod in campvm descenderim, id fvisse cavsae, cvr
pila Ivderem, nec Hecvbam cavsam interitvs fvisse Troianis, qvod Alexandrvm
genverit, nec Tyndarevm Agamemnoni, qvod Clytaemnestram. Hoc enim
modo viator qvoqve bene vestitvs cavsa grassatori fvisse dicetvr, cvr ab eo

spoliaretvr.

Ex hoc genere illvd est Ennii:

Vtindm ne in nemore Pélio sectdribvs

Caesae dccidissent dbiegnae ad terrdm trabes!

Licvit vel altivs: “Vtinam ne in Pelio nata vlla vmqvam esset arbor!” etiam svpra:
“Vtinam ne esset mons vllvs Pelivs!” similiterqve svperiora repetentem
regredi infinite licet.

Neve inde navis inchoandi exérdivm

Coepisset.

Qvorsvm haec praeterita? Qvia seqvitvr illvd:

Nam ndmqvam era errans méa domo ecferrét pedem,

Medéa, animo aegra, amodre saevo saucia,

tnon vt eae res cavsam adferrent amoris.

Chapter 16

Interesse avtem aivnt, vtrvm eivs modi qvid sit, sine qvo effici aliqvid non
possit, an eivs modi, cvm qvo effici aliqvid necesse sit. Nvlla igitvr earvm est
cavsa, qvoniam nvlla eam rem sva vi efficit, cvivs cavsa dicitvr; nec id, sine qvo
qvippiam non fit, cavsa est, sed id, qvod cvm accessit, id, cvivs est cavsa, efficit
necessario. Nondvm enim vlcerato serpentis morsv Philocteta qvae cavsa in
rervm natvra continebatvr, fore vt is in insvla Lemno linqveretvr? post avtem

cavsa fvit propior et cvm exitv ivnctior.

Ratio igitvr eventvs aperit cavsam. Sed ex aeternitate vera fvit haec envntiatio:
“Relingvetvr in insvla Philoctetes”, nec hoc ex vero in falsvm poterat
convertere. Necesse est enim in rebvs contrariis dvabvs (contraria avtem hoc
loco ea dico, qvorvm altervm ait qvid, altervm negat), ex iis igitvr necesse est
invito Epicvro altervm vervm esse, altervm falsvm, vt “Savciabitvr Philocteta”
omnibvs ante saecvlis vervm fvit, “Non savciabitvr” falsvm; nisi forte volvmvs

Epicvreorvm opinionem seqvi, qvi tales envntiationes nec veras nec falsas esse

dicvnt avt, cvm id pvdet, illvd tamen dicvnt, qvod est inpvdentivs, veras esse ex
contrariis diivnctiones, sed, qvae in his envntiata essent, eorvim nevtrvm esse

vervm.

O admirabilem licentiam et miserabilem inscientiam disserendi! Si enim aliqvid
in elogvendo nec vervm nec falsvm est, certe id vervm non est; qvod avtem
vervim non est, qvi potest non falsvm esse? avt, qvod falsym non est, qvi potest
non vervm esse? tenebitvr (igitvr) id, qvod a Chrysippo defenditvr, omnem
envntiationem avt veram avt falsam esse; ratio ipsa coget et ex aeternitate
qvaedam esse vera, et ea non esse nexa cavsis aeternis et a fati necessitate esse

libera.

Chapter 17

Ac mihi qvidem videtvr, cvin dvae sententiae fvissent vetervim philosophorvm,
vna eorvm, qvi censerent omnia ita fato fieri, vt id fatvm vim necessitatis
adferret, in qva sententia Democritvs, Heraclitvs, Empedocles, Aristoteles fvit,
altera eorvm, qvibvs viderentvr sine vllo fato esse animorvm motvs volvntarii,
Chrysippvs tamqvam arbiter honorarivs medivm ferire volvisse, sed adplicat se
ad eos potivs, qvi necessitate motvs animorvm liberatos volvnt; dvm avtem
verbis vtitvr svis, delabitvr in eas difficvltates, vt necessitatem fati confirmet

invitvs.

Atqve hoc, si placet, qvale sit videamvs in adsensionibvs, qvas prima oratione
tractavi. Eas enim veteres illi, qvibvs omnia fato fieri videbantvr, vi effici et
necessitate dicebant. Qvi avtem ab iis dissentiebant, fato adsensiones liberabant
negabantqve fato adsensionibvs adhibito necessitatem ab his posse removeri,
iiqve ita disserebant: Si omnia fato fivnt, omnia fivnt cavsa antecedente, et, si
adpetitvs, illa etiam, qvae adpetitvim seqvvntvr, ergo etiam adsensiones; at, si
cavsa adpetitvs non est sita in nobis, ne ipse qvidem adpetitvs est in nostra

potestate; qvod si ita est, ne illa qvidem, qvae adpetitv efficivntvr, svnt sita in

nobis; non svnt igitvr neqve adsensiones neqve actiones in nostra potestate. Ex
qvo efficitvr, vt nec lavdationes ivstae sint nec vitvperationes nec honores nec
svpplicia. Qvod cvm vitiosvm sit, probabiliter conclvdi pvtant non omnia fato

fieri, qvaecvmqve fiant.

Chapter 18

Chrysippvs avtem cvm et necessitatem inprobaret et nihil vellet sine praepositis
cavsis evenire, cavsarvm genera distingvit, vt et necessitatem effvgiat et retineat
fatvm. Cavsarvm enim, inqvit, aliae svnt perfectae et principales, aliae
adivvantes et proximae. Qvam ob rem, cvm dicimvs omnia fato fieri cavsis
antecedentibvs, non hoc intellegi volvmvs: cavsis perfectis et principalibvs, sed
cavsis adivvantibvs [antecedentibvs] et proximis. Itaqve illi rationi, qvam pavlo
ante conclvsi, sic occvrrit: si omnia fato fiant, seqvi illvd qvidem, vt omnia
cavsis flant antepositis, vervm non principalibvs cavsis et perfectis, sed
adivvantibvs et proximis. Qvae si ipsae non svnt in nostra potestate, non
seqvitvr, vt ne adpetitvs qvidem sit in nostra potestate. At hoc seqveretvr, si
omnia perfectis et principalibvs cavsis fieri diceremvs, vt, cvim eae cavsae non

essent in nostra potestate, ne ille qvidem esset in nostra potestate.

Qvam ob rem, qvi ita fatvm introdvevnt, vt necessitatem adivngant, in eos
valebit illa conclvsio; qvi avtem cavsas antecedentis non dicent perfectas neqve
principalis, in eos nihil valebit. Qvod enim dicantvr adsensiones fieri cavsis
antepositis, id qvale sit, facile a se explicari pvtat. Nam qvamqvam adsensio non
possit fieri nisi commota viso, tamen, cvm id visvim proximam cavsam habeat,
non principalem, hanc habet rationem, vt Chrysippvs vvlt, qvam dvdvm
diximvs, non vt illa qvidem fieri possit nvlla vi extrinsecvs excitata (necesse est
enim adsensionem viso commoveri), sed revertitvr ad cylindrvm et ad tvrbinem
svvm, qvae moveri incipere nisi pvlsa non possvnt. Id avtem cvm accidit, svapte

natvra, qvod svperest, et cylindrvm volvi et versari tvrbinem pvtat.

Chapter 19

Vt igitvr, inqvit, qvi protrvsit cylindrvm, dedit ei principivm motionis,
volvbilitatem avtem non dedit, sic visvm obiectvm inprimet illvd qvidem et
qvasi signabit in animo svam speciem, sed adsensio nostra erit in potestate,
eaqve, qvem ad modvm in cylindro dictvm est, extrinsecvs pvlsa, qvod reliqvvm
est, svapte vi et natvra movebitvr. Qvodsi aliqva res efficeretvr sine cavsa
antecedente, falsvm esset omnia fato fieri; sin omnibvs, qvaecvmgqve fivnt, veri
simile est cavsam antecedere, qvid adferri poterit, cvr non omnia fato fieri

fatendvm sit? modo intellegatvr, qvae sit cavsarvm distinctio ac dissimilitvdo.

Haec cvm ita sint a Chrysippo explicata, si illi, qvi negant adsensiones fato fieri,
t fateantvr tamen eas non sine viso antecedente fieri, alia ratio est; sed, si
concedvnt anteire visa, nec tamen fato fieri adsensiones, qvod proxima illa et
continens cavsa non moveat adsensionem, vide, ne idem dicant. Neqve enim
Chrysippvs, concedens adsensionis proximam et continentem cavsam esse in
viso positam, [neqve] eam cavsam esse ad adsentiendvm necessariam concedet,
vt, si omnia fato fiant, omnia cavsis fiant antecedentibvs et necessariis; itemqve
illi, qvi ab hoc dissentivat confitentes non fieri adsensiones sine praecvrsione
visorvm, dicent, si omnia fato fierent eivs modi, vt nihil fieret nisi praegressione
cavsae, confitendvm esse fato fieri omnia; ex qvo facile intellectv est, qvoniam
vtriqve patefacta atqve explicata sententia sva ad evadem exitvm veniant, verbis

eos, non re dissidere.

Omninoqve cvm haec sit distinctio, vt qvibvsdam in rebvs vere dici possit, cvm
hae cavsae antegressae sint, non esse in nostra potestate, qvin illa eveniant,
qvorvm cavsae fverint, qvibvsdam avtem in rebvs cavsis antegressis in nostra
tamen esse potestate, vt illvd aliter eveniat, hanc distinctionem vtrigqve
adprobant, sed alteri censent, qvibvs in rebvs, cvim cavsae antecesserint, non sit
in nostra potestate, vt aliter illa eveniant, eas fato fieri; qvae avtem in nostra

potestate sint, ab iis fatvm abesse [...]

17



46

48

Chapter 20

Hoc modo hanc cavsam disceptari oportet, non ab atomis errantibvs et de via
declinantibvs petere praesidivm. Declinat, inqvit, atomvs. Primvm cvr? aliam
enim qvandam vim motvs habebant a Democrito inpvlsionis, qvam plagam ille
appellat, a te, Epicvre, gravitatis et ponderis. Qvae ergo nova cavsa in natvra est,
qvae declinet atomvm? avt nvm sortivnevr inter se, qvae declinet, qvae non? avt
cvr minimo declinent intervallo, maiore non? avt cvr declinent vno minimo,

non declinent dvobvs avt tribvs?

Optare hoc qvidem est, non dispvtare. Nam neqve extrinsecvs inpvlsam
atomvm loco moveri et declinare dicis, neqve in illo inani, per qvod feratvr
atomvs, qvicqvam fvisse cavsae, cvr ea non e regione ferretvr, nec in ipsa atomo
mvtationis aliqvid factvm est, qvam ob rem natvralem motvm svi ponderis non
teneret. Ita cvm attvlisset nvllam cavsam, qvae istam declinationem efficeret,
tamen aliqvid sibi dicere videtvr, cvm id dicat, qvod omnivm mentes

aspernentvr ac respvant.

Nec vero qvisqvam magis confirmare mihi videtvr non modo fatvm, vervm
etiam necessitatem et vim omnivm rervm svstvlisseqve motvs animi volvntarios,
qvam hic, qvi aliter obsistere fato fatetvr se non potvisse, nisi ad has
commenticias declinationes confvgisset. Nam, vt essent atomi, qvas qvidem
esse mihi probari nvllo modo potest, tamen declinationes istae nvmqvam
explicarentvr. Nam si atomis, vt gravitate ferantvr, tribvtvm est necessitate
natvrae, qvod omne pondvs nvlla re inpediente moveatvr et feratvr necesse est,
illvd qvoqve necesse est, declinare, qvibvsdam atomis vel, si volvnt, omnibvs

natvraliter [...]

Fragment 1

Itagve M. Cicero in libro, qvem de fato conscripsit, cvm qvaestionem istam
diceret  obscvrissimam esse et inplicatissimam, Chrysippvm  qvoqve
philosophvm non expedisse se in ea ait his verbis: Chrysippvs aestvans
laboransqve, qvonam (pacto) explicet et fato omnia fieri, et esse aliqvid in

nobis, intricatvr hoc modo. Gel. N. A. 7.2.15

Fragment 2

volvitqve vices definitio fati secvndvm Tvllivm, qvi ait: fatvm est conexio rervim
per aeternitatem se invicem tenens, qvae svo ordine et Iege variatvr, ita tamen,

vt ipsa varietas habeat acternitatem. Serv. ad Vergil. A. 3.376

Fragment 3

illi qvoqve versvs Homerici hvic sententiae svffragantvr, qvos Cicero in
Latinvm vertit:

Tales svnt hominvm mentes, qvali pater ipse

Ivppiter avctiferas lvstravit lvmine terras.

Avgstin. de civ. dei 5.8

Fragment 4

Cicero dicit Hippocratem, nobilissimvm medicvm, scriptvm  reliqvisse
qvosdam fratres, cvm simvl aegrotare coepissent et eorvm morbvs eodem
tempore ingravesceret, eodem levaretvr, geminos svspicatvm. qvos Posidonivs
Stoicvs mvltvm astrologiae deditvs eadem constitvtione astrorvm natos
eademqve conceptos solebat asserere. ita, qvod medicvs pertinere credebat ad
simillimam temperiem valetvdinis, hoc philosophvs astrologvs ad vim
constitvtionemqve sidervm qvae fverat, qvo tempore concepti natiqve svn.

Avgvstin. de civ. dei 5.2

Fragment 5

et ne vilior sit testis poeta, accipite adsertore Cicerone, in qvo honore fverit hic
piscis apvd P. Scipionem Africanvm illvm et Nvmantinvm. Haec svnt in
dialogo de fato verba Ciceronis: Nam cvm esset apvd se ad Lavernivim Scipio
vnaqve Pontivs, adlatvs est forte Scipioni acvpenser, qvi admodvm raro capitvr,
sed est piscis, vt fervnt, in primis nobilis. Cvm avtem Scipio vnvm et altervm ex
iis, qvi evm salvtatvm venerant, invitavisset plvresqve etiam invitatvrvs
videretvr, in avrem Pontivs: “Scipio”, inqvit, “vide, qvid agas; acvpenser iste

pavcorvm hominvm est.” Macrobivs Satvrnalia 3.16.3

